
 

Pou Piblikasyon Imedya: 11/01/2017 GOUVÈNÈ ANDREW M. CUOMO 
Eta New York | Chanm Ekzekitif 

Andrew M. Cuomo | Gouvènè 
 

GOUVÈNÈ CUOMO PREZANTE 30ÈM PWOPOZISYON DISKOU ETA LETA 2017 
LAN: $45 MILYON POU REVITALIZASYON AYEWOPÒ ENTÈNASYONAL 

HANCOCK SYRACUSE LA (SYRACUSE HANCOCK INTERNATIONAL AIRPORT) 
 

Gouvènè an akòde $35 Milyon nan Finansman Konpetisyon Revitalizasyon ak 
Devlopman Ekonomik Ayewopò nan Rejyon Nò a pou Akselere Rekonsepsyon 

Ayewopò a 
 

Pwojè Redevlopman Ayewopò a (Airport Redevelopment Project) pral Kreye plis 
Pase 850 Djòb nan Sektè Konstriksyon an 

 
Rekonsepsyon an gen ladan l Nouvo Mize Rejyonal Istwa Avyasyon an, Pon an 

Glas pou Pyeton yo, ak yon Twati Vèt pou Sezon Fredi  
 

Ou Kapab Wè Reprezantasyon Grafik Nouvo Ayewopò an Isit la 
 
 
Jodi a, Gouvènè Andrew M. Cuomo te anonse Ayewopò Entènasyonal Hancock 
Syracuse la pral resevwa $35.8 milyon nan finansman pou fè avanse transfòmasyon 
ayewopò a k ap koute $45.1 milyon. Envestisman sa a pral fè yon etablisman akayik vin 
tounen yon sant transpò depwent ki satisfè bezwen vwayajè 21èm syèk yo. 
Renovasyon enfrastrikti ansyen ayewopò a gen ladan l rekonsepsyon agrand echèl 
gran koulwa, konsesyon kote yo vann manje, bwason an detay yo, ak fasad eksteryè a. 
Anplis de sa a, nouvo Mize Rejyonal Istwa Avyasyon an (Regional Aviation History 
Museum), pon an glas pou pyeton yo, epi yo pral konstwi yon twati ekolojik sou tèt tout 
nouvo kouvèti atè a ak mèb pou founi yon atmosfè akeyan pou vwayajè k ap soti 
toupatou nan mond lan yo. Y ap atann pou pwojè sa a kreye 850 djòb nan sektè 
konstriksyon an. 
 
Gouvènè Cuomo te di: “Santral New York bezwen yon ayewopò ki gen kalib mondyal 
pou sèvi kòm pòt antre seri atraksyon ki gen nan rejyon an yo epi kenbe rejyon an 
konpetitif nan 21èm syèk la – epi se egzakteman sa pwojè sa a pral akonpli. 
Envestisman sa a mete efò revitalizasyon an yo nan yon lòt nivo lè l transfòme 
Ayewopò Entènasyonal Hancock Syracuse la pou amelyore vwayaj ale retou nan 
Santral New York. Atravè Konpetisyon Ayewopò Rejyon Nò (Upstate Airport 
Competition), nou ap pote yon eksperyans vwayaj depwent nan vil atravè eta yo, n ap 
atire plis biznis avèk nouvo opòtinite ekonomik, epi n ap konstwi fondasyon pou 
kwasans kontinye pou anpil deseni k ap vini ankò.” 

https://www.governor.ny.gov/sites/governor.ny.gov/files/atoms/files/SyracuseAirportVisuals.pdf


 
Pou nou rete konpetitif nan ekonomi global la, New York dwe reyimajine ak rekonstwi 
pòtay Eta sa yo. Anons Gouvènè Cuomo a jodi a te fè pati dezyèm tou Konpetisyon 
$200 milyon pou Devlopman Ekonomik ak Revitalizasyon Ayewopò Rejyon Nò a 
(Upstate Airport Economic Development and Revitalization Competition), ki te lanse pou 
lapremyè fwa ane pase a.  
 
Transfòme Ayewopò Entènasyonal Hancock Syracuse la 
Ayewopò Entènasyonal Hancock Syracuse la sipòte plis pase 7,500 djòb epi li jenere 
prèske $597 milyon nan enpak ekonomik atravè Santral New York. Dènye envestisman 
sa yo pral ogmante opòtinite ekonomik yo, atire nouvo biznis ak vizitè, epi amelyore 
eksperyans pasaje yo an jeneral. Ayewopò a, konte a ak gouvènman federal la pral 
founi rès finansman pou pwojè a. Pwojè a pral renove, reyabilite ak revitalize ekipman 
ak enfrastrikti Ayewopò Entènasyonal Hancock Syracuse la yo, transfòmè l pou l vin 
tounen yon sant transpò komen ki gen kalib mondyal pou pasaje yo. 
 
Yo dekri detay espesifik plan rekonsepsyon yo te anonse jodi a anba la: 

 Yon rekonsepsyon agrand echèl bilding tèminal la pral ofri vwayajè yo yon 
ayewopò ki gen plis espas ki gen nouvo kouvèti pou atè a ak nouvo mèb. 
 Yon nouvo Mize Rejyonal Istwa Avyasyon pral sitiye nan sant transpò komen 
an, ki te konsepsyone ak èd Asosyasyon Istorik Onondaga (Onondaga Historical 
Association), pou l ekspoze afich edikasyonèl, yon kwonoloji vizyèl pi gwo 
evènman yo, ak yon zòn ekspozisyon pou ekspoze moun istorik nan tan pase 
ayewopò a. 
 Yon nouvo fasad eksteryè pral founi limyè natirèl pou zòn debakman pasaje yo 
pou lapremyè fwa depi anpil deseni epi li pral gen yon twati kanope vèt ekolojik 
sou li. 
 Sou tèt zòn debakman pasaje yo, yon nouvo pon an glas pou pyeton yo pral 
founi pasaje k ap itilize tikè avyon sou telefòn selilè yo yon wout ki pi efikas, k ap 
konekte yo dirèkteman ak vòl yo ki pral ede yo sote liy biyetri yo. 
 Eksteryè ayewopò a pral gen pano pèfore Corten Steel pou reziste move tan, 
fènèt ki gen randman enèjetik, ak yon nouvo sistèm pou kolekte dlo lapli. 
 Ayewopò a pral gen ekipman limyè ki gen randman enèjetik ak twati vèt pou tan 
fredi pou rann yo pi byen itilize espas yo, pandan l ap pwomouvwa pratik ekolojik 
ki bon pou anviwonnman yo. 

 
 
Yo atann pou pwojè konstriksyon ki gen rapò ak revitalizasyon sa yo kreye 869 nouvo 
djòb ototal nan Santral New York. Yo atann pou nouvo Ayewopò Entènasyonal 
Hancock Syracuse la fini avan 2019. 
 
Komisè Depatman Transpò Eta New York la (New York State Department of 
Transportation), Matthew J. Driscoll, te di, “Envestisman sa yo pral amelyore sekirite 
epi fè Ayewopò Entènasyonal Hancock Syracuse la vin tounen yon sant transpò 
modèn. Menm jan ak anpil nan pi gwo pwojè enfrastrikti transpò Gouvènè Cuomo yo, 
plan sa a pral kreye djòb, estimile ekonomi rejyon an, epi ede atire ak kenbe bizinis ki 
depann de aksè a transpò ayeryen ki fyab yo.” 
 
Nan premye tou sibvansyon yo te akòde nan kad konpetisyon pou Devlopman 



Ekonomik ak Revitalizasyon Ayewopò Rejyon Nò yo, yo te akòde $40 milyon pou 
Ayewopò Rejyonal Elmira Corning lan (Elmira Corning Regional Airport) anvè 
transfòmasyon $58 milyon k ap fèt nan ayewopò a, epi yo te akòde $39.8 milyon nan 
finansman pou Ayewopò Entènasyonal Rejyon Metwopolitèn Rochester a (Greater 
Rochester International Airport) pou aktive yon transfòmasyon $63.4 milyon. 
 
Konpetisyon an pral gen ladan $190 milyon pou sipòte pwojè ayewopò yo, anplis de 
$10 milyon yo te alouwe pou Pwogram Sibvansyon Kapital pou Avyasyon (Aviation 
Capital Grant Program) Gouvènè a , k ap sipòte pwoteksyon ak sekirite, enfrastrikti, ak 
pwojè devlopman ekonomik yo nan ayewopò ki pi piti atravè Eta a yo. Plan sa a vin 
ajoute sou reyisit Konpetisyon Konsepsyon Plan Direktè (Master Plan Design 
Competition) Gouvènè Cuomo an pou Ayewopò LaGuardia ak John F. Kennedy yo, 
ansanm ak efò transfòmatif ki deja ankou nan Zòn Sid Eta yo. 
 
Akselere Central New York Rising 
Anons jodi a vin konplemante pwojè “Central NY Rising”, ki se plan global rejyon an pou 
jenere kwasans ekonomik ki djanm ansanm ak devlòpman kominote a. Eta a deja 
envesti prèske $3 milya nan rejyon an soti depi 2012 pou prepare tèren pou plan an – 
nan kapitalize sou opòtinite mache global la yo, ranfòse antreprenarya epi kreye yon 
ekonomi enklizif. Jounen jodi a, chomaj la desann nan pi ba nivo li depi avan Gwo 
Resesyon an; enpo sou revni pèsonèl ak antrepriz yo bese; epi biznis yo ap chwazi zòn 
tankou Syracuse, Oswego ak Auburn kòm destinasyon pou devlope ak envesti. 
 
Kounye a, rejyon an ap akselere pwojè “Central NY Rising” an ak yon envèstisman 
$500 milyon Eta a, atravè Inisyativ Revitalizasyon Rejyon Nò Eta a, ke Gouvènè Cuomo 
te anonse nan mwa Desanm 2015 lan. Envestisman $500 milyon Eta a pral ankouraje 
biznis prive yo pou yo envesti plis pase $2.5 milya – epi plan rejyon an, jan li te soumèt 
la, gen pwojè pou bay jiska 5,900 nouvo pòs travay. 

